
kaljavuvuan a qudjalj

a tjalja namapivarungan a kaljavuvuan,
mavan a azua kemasi kalevelevan, a nageljengeljenger a quljaw nua gerepus,

manu ini'ana cuay, mapavalit tu nagecengel, sa'a namiselemananga kadjunangan a
pasuvililj ta cengelj.
palemek tu nu secevung ta venali a kadjunangan.

azua 'akinakinan nua kinatapaljipaljingan, patjatju gagivugivu tua mara a aljak,
sa namatjangatjang a sema sasaw 1 vavaivaiyan, ljemulju sa pasaqumagan tazua drinasi
a itung a sicawvan, 'atua nancmancmanga.

gau, ‘nagemalju a patju kai sa nadjaljavanga tuazua’ aya padjaljian,
manu patjezak a qudjalj kemasi kalevelevan, a namaya tua vat nua kuva 'inagaqacan,
azua neka nakiamaw, 'inamatjevenganga.

ini'acuay,

cemedasanga qadaw a kemasi tua gerepus,

nu mavadayanga zua namugecengel a gerepus,

sa'a namacengelawanga kadjunangan a penalinguljan,

a namaya tu ini'anan a qudjaljan,

Jjadjek nua qudjalj sa'amaya a galiljegiljegilj, 1 vavaw ta asaw nua kasiw, a namaya tu
teljare nua king.

tjengelaya'en tua kaljavevean a qudjalj
a namasi veceleceleljan tu sarenguaqgan, sa'anagaliljegilj anan ta
teljaran nua qudjalj.

nakemasi zua i vavaw tua gerepus, sa'atjezak pitjayqgipu i kasintan.
namasi garang tu sipaljavakan tuazua namacagu ta culjuan sa ,{ _
natagedanga kadjunangan, ulja namezangal. &o

azua namicekasanga qipu, kS ’;{
namapatjezak tua zaljum nua qudjalj, gaw namangtjezanga
cemikel. i

azua napasuvililj ta qudjalj, a drarudraruk, 'atua kasikasiw,

gemaljugalju azua vali, sanamavecilj a kemasi teku, gau pasusu tua kinagaduan sa
ljevavavavaw,

nasecikel a macingkianga wvali,

azua quljengeljenger a gadu, azua matjamatjak a zaljum, matu namasenawanga sa
kanamevaquananga,

maru bulay aya itjen pitua tja varung.

nu djaravaravac itjen pi tjayivililj tua qudjalj i taladj ta kasikasivan,
matu mavan anan uta tu nasecadjanga itjen tua gariqirigian,

nu secevung itjen tua vali a kemasi gadu, nakemacu tua nguljinguljan nua cemecemel a
buabuay 'atua vangalj nua kasikasiw,

masizangal itjen a minasi tua namevaquan a vali patju i taladj ta tja va,

namasasanga (ja varung a nasepurepur a cuacuay.

malangeda a zaing nua gayaqayam 'atua gemuziquzip i kadjalanan picemecemel,
mata tevelavela azua zaing nua ljingaw, neka nu papawtezan,
lja'imacidilj itjen imaza, lja'ua ini'atjen a nasapulju.

a quljivangraw nua sulem, nu tja medadulem, tja uri macagevanga tua saliliman.

nu gezemezemetjanga,
nu izua itjen ta tja quma 1 can, sa tjelangdangda tua zaljum a maqgalugalu 1 pana,
sa tjelangedangeda tua ceqer a patjatju zemaizaing.

a sipangtjezan nua vengin,
izua anan a vali a nasalapelj, saka galjugaljuin itjen a venali pilingalingaw,
nu natemeljar a giljas i kalevelevan, uri nasepakinemnemanga itjen tu semenay,

sa tja senay ta sivavulungan a pinaiwanan,
tjara tjen a nasepakinemneman tua sicuayan, a matu tatiaw anan,

uri sipatawdanga pitua azua salapelj a qiljas,
namasan patagiljananga 'u levaan pitua u varuang,
tja lavuten a tja zelian, sa tje masizangal a semenay,
patje vaik a giljas i tjeljaquianga tua gadu,

azua lungelj i likezalj namasan galameljananga pigayagayaw ta tja cungal,



a ljadjek pinu sulemanan ta saliliman vengin, sana si'amatjevenganga nua tja itung nu

aya,

tjara tjen a namasi singlitan a kipusaw tua vengin, sana mapeljuq tua zua kalevelevan ta

vitjugan.

